App. Civ.1108/2023/1

QORTI TAL-APPELL
IMARALLFIN
ONOR. IMHALLEF ROBERT G. MANGION
(Agent President)

ONOR. IMRALLEF GIOVANNI GRIXTI
ONOR. IMHALLEF IAN SPITERI BAILEY

Seduta ta’ nhar |-Erbgha, 17 ta’ Jannar 2024

Numru 6

Rikors numru 1108/2023/1 DC

Fl-atti tal-Mandat ta’ Sekwestru Ezekuttiv numru 1577/2023
fl-ismijiet:
Richard Marhann [Passaport Awstrijak numru U3362766]
debitament rapprezentat mill-mandatarja specjali tieghu
|-Avv. Sarah Sultana [Appellant]

V.

Mr Green Limited [Appellata]

[I-Qorti:

1.  Dan huwa appell imressaq mill-ezekutant Richard Marhann minn
provvediment tas-26 ta’ Ottubru, 2023 moghti mill-Prim’Awla tal-Qorti
Civili fuq talba tal-ezekutata Mr Green Limited li permezz tieghu u ghar-

ragunijiet hemm imfissra, lagghet it-talba tal-ezekutata sabiex thassar il-

mandat ezekuttiv fug imsemmi.

[l-Fatti

2. ll-fatti rilevanti fil-qosor huma s-segwenti.

3. Permezz ta’ rikors intavolat fit-23 ta’ Gunju, 2023 l-appellant
Richard Marhann rapprezentat mill-mandatarja specjali tieghu I-Av.
Dr. Sarah Sultana [I-Appellant], talab lill-Prim’Awla tal-Qorti Civili sabiex
tohrog mandat ta’ sekwestru ezekuttiv kontra s-socjeta appellata Mr
Green Limited [I-Appellata jew is-So¢jeta Appellata] fejn bhala titolu
ezekuttiv invoka sentenza moghtija minn gorti gewwa I-Awstrija fit-3 ta’
Ottubru 2022. Mar-rikors ghall-hrug tal-mandat ta’ sekwestru ezekuttiv I-
appellant annetta kopji awtentikati tas-sentenza imsemmija kif ukoll ic-
Certifikat Annex 1 mahrug mill-Qorti Awstrijaka ai termini tal-Artikolu 53

tar-Regolament Ewropew numru 1215/2012 (Brussels | Recast).

4. Permezzta’ digriet moghtifid-19 ta’ Lulju, 2023 il-Prim’ Awla tal-Qorti

Civili cahdet it-talba ghall-hrug ta’ mandat ta’ sekwestru ezekuttiv ghar-
ragunijiet hemm moghtija fosthom b’applikazzjoni tal-Artikolu 56A tal-

Kapitolu 583 promulgat fis-16 ta’ Gunju, 2023 li jipprovdi illi:

Minkejja kwalunkwe dispozizzjoni tal-Kodi¢i ta’ Organizzazzjoni u
Proc¢edura Civili u ta’ kull ligi ohra, bhala principju ta’ ordni pubblika:

5.

(a) l-ebda azzjoni ma tista’ tingieb fil-konfront ta’ detentur ta’ licenzja
u, jew uffi¢jali u, jew persuni rilevanti, prezenti jew passati, ta’ detentur
ta’ licenzja fir-rigward ta’ materji relatati mal-provvista ta’ servizz tal-
loghob, jew fil-konfront ta’ gugatur ghax irCieva tali servizz tal-loghob,
jekk dik l-azzjoni:

0] tikkonfliggi ma’, jew timmina, il-legalita tal-provvista ta’ servizzi tal-
loghob gewwa jew minn Malta permezz ta’ licenzja mahruga mill-
Awtorita, jew il-legalita ta’ kwalunkwe obbligu legali jew naturali li jirrizulta
mill-provvista ta’ tali servizzital-loghob; u

(i) (i) tirrigwarda attivita awtorizzata li hija legittima fit-termini tal-
Att u strumenti regolatorji ohra; u

(b) il-Qorti ghandha ftirrifjuta r-rikonoxximent u, jew l-infurzar gewwa

Malta ta’ kwalunkwe sentenza u, jew decizjoni barranija moghtija fir-
rigward ta’ azzjoni tat-tip imsemmi fis-subartikolu (a).!

Talba tal-appellant lill-Prim’Awla tal-Qorti Civili sabiex tirrikonsidra

d-digriet tad-19 ta’ Lulju, 2023 giet michuda b’digriet tas-26 ta’ Lulju,

2023.

6.

Fil-21 ta’ Awwissu, 2023 l-appellant ipprezenta rikors iehor ghall-

hrug ta’ mandat ta’ sekwestru ezekuttiv. Din id-darba t-talba giet

milqughha u b’digriet tat-22 ta’ Awwissu, 2023 il-Qorti Civili Prim’ Awla

ordnat il-hrug ta’ mandat ta’ sekwestru ezekuttiv kontra l-appellata.

7.

B’rikors tas-27 ta’ Settembru, 2023 is-soc¢jeta’ appellata talbet lill-

Ewwel Qorti sabiex ai termini tal-Artikolu 281 tal-Kap 12 tal-Ligijiet ta’

Malta thassar |-imsemmi att ezekuttiv u dan ghas-segwenti ragunijiet:-

1 Mizjud bl-Att XX1 tal-2023

i. i I-Ewwel Qorti diversament presjeduta kienet diga
pre¢edentement ¢ahdet talba tal-istess appellant kontra l-istess socjeta
appellata ghall-hrug ta’ mandat ta’ sekwestru ezekuttiv identiku msejjes
fuq l-istess titolu ezekuttiv u cioe s-sentenza tal-Qorti Awstrijaka.

il. llli r-rikors tal-appellant huwa abbuz tal-pro¢edura gudizzjarja u
forma ta’ forum shopping.

iii. llli I-agir tal-appellant jimmina ¢-Certezza legali peress li issa I-istess
Qorti ghandha zewg decizjonijiet li huma konfliggenti.

V. llli gabel ma jresqu talba gdida ghall-hrug ta’ mandat ezekuttiv I-

appellant kellu jfittex rimedju kontra ¢-¢ahda tal-ewwel mandat.

8. B’digriet tas-6 ta’ Ottubru 2023 |-Ewwel Qorti ordnat in-notifika tar-

rikors lill-kontro parti bi dritt ta’ risposta fi zmien sebat ijiem, u appuntat

ir-rikors ghat-trattazzjoni ghas-17 ta’ Ottubru, 2023.

9. B’risposta tas-16 ta’ Ottubru, 2023 I-appellant oppona t-talba ghat-

thassir tal-mandat ta’ sekwestru ezekuttiv ghal diversi ragunijiet fosthom:
= illi I-mandat ta’ sekwestru ezekuttiv impunjat kien ihares dak kollu li
tipprovdi I-ligi ghas-siwi tieghu ai termini tal-artikolu 376 (2) tal-Kap. 12 u
li ma ghandu I-ebda difett fil-forma tieghu u li nhareg fit-termini tar-
Regolament 1215/2012 b’applikazzjoni ta’ Artikolu 825A tal-Kap 12;

= [lli l-mandat impunjat huwa munit bid-dokumentazzjoni kollha

b’konferma tat-titolu ezekuttiv vantat mill-appellant inkluz i¢-certifikat tal-

ordni ta’ infurzar ai termini tal-Artikolu 53 tar-Regolamenti Ewropew
numru 1215/2012;

= |lli kien hemm rikorsi ohra ghall-hrug ta’ mandati ezekutivi fuq mertu
simili li wkoll gew akkordati;

= |lli I-appellant igis illi ¢-¢ahda tar-rikors precedenti tieghu ghall-hrug ta’

mandat ta’ sekwestru ezekuttiv kienet vizzjata ghaliex holgot anomalija
peress li filwaqt li l-appellant ghandu titolu ezekuttiv in forza tar-
regolament Ewropew huwa spi¢c¢a bit-talba tieghu ghall-hrug ta’ mandat
ezekuttiv michud.

= [l I-ligi Ewropea senjatament Regolament EU nru. 1215/2012 li bis-
sahha tieghu ntalab il-hrug tal-mandati ezekuttivi hija ligi suprema ghal-
ligijiet nazzjonali ta’ kull stat membru u ghaldagstant dan il-principju ta’
supremazija jfisser illi jekk ligi nazzjonali bhal Artikolu 56A tal-Kap. 583
tmur kontra I-ligi Ewropea, hija I-ligi Ewropea li ghandha tapplika u mhux
dik nazzjonali. Iqgis l-appellant illi fejn ligi nazzjonali tmur kontra ligi
Ewropea, il-Qrati ghandhom jiskartaw tali ligi nazzjonali.

= |lli kien ghalhekk li I-appellant kellu jaghmel talba ohra mill-gdid ghall-
hrug ta’ mandat ta’ sekwestru ezekuttiv.

= |li ma hemm xejn fil-ligi proc¢edurali illi jipprojbixxi li talba ghall-hrug ta’
mandat ezekuttiv li tigi michuda terda’ tigi riproposta.

= |lli skont il-gurisprudenza tal-Qorti tal-Gustizzja Ewropea, fejn ligi
nazzjonali tmur kontra ligi Ewropea, il-grati nazzjonali ghandhom

jiskartaw il-ligi nazzjonali;

= [lli I-Att XXI tal-2023, li fis-16 ta’ Gunju, 2023 dahhal Artikolu 56A fil-
Kap. 583 (I-Att dwar il-Loghob), jmur kontra I-ligi Ewropea meta
jistabbilixxi illi I-gaming huwa kwistjoni ta’ strategija pubblika u li jistultifika
d-dritt awtomatiku tal-appellant li jenforza hawn Malta titolu ezekuttiv
ottenut fi Stat Membru iehor.

= |lli ghalhekk il-Qorti ghandha tikkonsidra Artikolu 56A tal-Kap. 583

bhala bla effett.

10. Fis-seduta tas-17 ta’ Ottubru, 2023 |-Ewwel Qorti semghat it-

trattazzjoni tal-avukati tal-partijiet u halliet ir-rikors ghad-digriet finali

ghas-26 ta’ Ottubru, 2023.

11.  Id-digriet finali tal-Ewwel Qorti kien jaqgra kif gej:

[I-Qorti

Rat ir-rikors tas-socjeta Mr Green Limited, prezentat nhar is-27 ta’
Settembru 2023, permezz ta’ liema ghar-ragunijiet hemm premessi
talbet hekk:

Ghal dawn ir-ragunijiet, ... s-socjeta sekwestrata titlob lil din I-Onorabbli
Qorti, jogghobha:

1. Tordna provizorjament illi jigu limitati I-effetti tal-mandat ta’ sekwestru
ezekuttiv bin-numru 1577/2023 bil-konsegwenza li ma jsir ebda zbank
ta’ cedoli u flejjes mis-sekwestranti sakemm jigi deciz r-rikors odjern, u
dan b‘notifika u/jew komunika urgenti lir-Registratur tal-Qrati Civili;

2. Tordna contario imperio, ai termini tal-Artikolu 281 tal-Kap 12 tal-
Ligijiet ta’ Malta, it-thassir ghal kollox tal-att ezekuttiv odjern ossia I-
mandat ta’ sekwestru ezekuttiv bin-numru 1577/2023 fl-ismijiet Richard
Marhann [passaport Awstrijakk Numru U3362766] debitament

Pagna 6 minn 20



App. Civ.1108/2023/1

rapprezentat mill-mandatarja specjali tieghu, I-Avukat Dr. Sarah Sultana
v Mr Green Limited (C43260) u I|-hrug tal-kontromandati u notifiki
opportuni skond i-ligi.

Bl-ispejjez kontra |-ezekutant nomine.

Rat id-digriet mghoti fis-6 ta’ Ottubru 2023 permezz ta’ liema giet
milqugha |-ewwel talba u giet ordnata n-notifika tar-rikors lill-kontroparti
bi zmien sebghat ijiem ghar-risposta; permezz ta’l-istess degriet ir-rikors
odjern gie appuntat ghassmigh ghal nhar is-17 ta’ Ottubru 2023.

Rat ir-risposta I-Avukat Dr Sarah Sultana nomine prezentata fis-16 ta’
Ottubru 2023 permezz ta’ liema opponiet it-talbiet tas-socjeta rikorrenti.
Semghet is-sottomissjonijiet tal-partijiet. Rat |-atti processwali.
Ikkunsidrat

-omissis-

llli r-rikorrenti odjerna (is-sekwestrata) tikkontendi li d-decizjoni permezz
ta’ liema l-ewwel talba ghall-hrug tal-mandat giet mi¢huda hija wahda
finali u fin-nuqqas ta’ ¢irkostanzi odda ma tistax terga ssir talba ghall-
hrug ta’ mandat. Ir-rikorrenti odjerna tallega ukoll li s-sekwestranti
aggixxiet b’'mod zleali u abbuziv meta fit-tieni talba taghha ghall-hrug tal-
mandat ma infurmatx lill-qorti bit-talba prec¢edenti taghha li giet mi¢huda.

llli I-intimata odjerna (is-sekwetranti) da parti taghha, fil-waqt Ii tispjega
f'¢ertu dettal ghaliex fil-fehma taghha il-Qorti kienet zbaljata meta ¢ahdet
l-ewwel talba ghall-hrug tal-mandat u holqot incertezza kbira bid-
decizjoni taghha, tissottometti li d-degriet tad-19 ta’ Lulju 2023 (u dak
tas-26 ta’ Lulju 2023) ma joholgx gudikat u la darba, dejjem fil-fehma ta’l-
intimata, fil-Kapitolu 12 tal-Ligijiet ta’ Malta m’hemm I|-ebda dispozizzjoni
li tipprjobixxi ir-riproponiment ta’ talba ghal hrug ta’ mandat ezekuttiv, ir-
riproponiment da parti taghha tat-talba ghall-hrug ta’ mandat mhiex
abbuziva. L-intimata tallega ukoll li rinfa¢cjata bid-degrieti tad-19 ta’ Lulju
2023 u tas-26 ta’ Lulju 2023 m’ghandha I-ebda rimedju iehor permezz ta’
liema tista’ tottjeni l|-ezekuzzjoni tat-titolu taghha ghajr ghar-
riproponiment tat-talba ghall-hrug tal-mandat.

Ikkunsidrat

llli dan premess ghandu jigi rilevat li mhux il-kompitu ta’ din il-Qorti fil-
pro¢eduri odjerni li tissindika il-validita 0 meno tad-degrieti mghotija u
permezz ta’ liema giet michuda l-ewwel talba ta’l-intimata sekwestranti
ghall-hrug ta’ mandat ezekuttiv; dik hija kwistjoni li ghandha tigi trattata
f'sede ohra.

llli dak li tista’ u ghanda tikkunsidra din il-Qorti huwa jekk I-intimata
sekwestranti setghetx titlob, ghat-tieni darba u minghajr ebda bdil fi¢-
¢irkostanzi, il-hrug ta’ mandat ezekuttiv wara Ii talba identika giet
michuda.

llli -argumenti imressqga fir-rigward mill-partijiet gia gew trattati quddiem
din il-Qorti kif diversament presjeduta f’kazijiet identi¢i ghal dak odjern.
llli fid-degriet mghoti nhar il-11 ta’ Ottubru 2023 f’kaz minn dawn u cioe
fl-atti tar-rikors fl-ismijiet Ibrahim Sistek debitament rapprezentat
millmandatarja specjali tieghu |-Avukat Dr Sarah Sultana vs TSG
Interactive Gaming Europe Ltd1 , wara li saret referenza ghal degrieti
ohra mghotija f'dan ir-rigward, intgal hekk:

-0missis-

llli anke fil-kaz in ezami |-ewwel talba ghall-hrug ta’ mandat giet michuda
ghal ragunijiet sostantivi, konsegwentment I-intimata sekwestranti kellha
tirrikorri ghal rimedji ohra u mhux terga tipproponi t-talba taghha ghal
hrug ta’ mandat minghajr ma titlob it-thassir tad-degriet li hi ged
tikkontesta.

Ghal dawn il-motivi, il-Qorti tagta’ u tiddeciedi billi tilga t-talba ghat-
thassir tal-mandat ta' sekwestru bin-numru 1577/2023 f’l-ismijiet Richard
Marhann ...... debitament rapprezentat millmandatarja specjali tieghu, I-
Avukat Dr. Sarah Sultana v Mr Green Limited (C43260) u
konsegwentement tordna I-hrug tal-kontromandat relattiv, dan minghajr
pregudizzju ghal kull jedd spettanti lill-intimata nomine skond il-ligi.

Bl-ispejjez ikunu a karigu ta’ Richard Marhann jew ta’ I-Avv Dr Sarah
Sultana ai termini ta’l-artikolu 1005 tal-Kapitolu 12 tal-Ligijiet ta’ Malta

12. B'rikors tal-appell intavolat fl-1 ta’ Novembru 2023 I|-appellant,
ghar-ragunijiet hemm moghtija, ged jitlob lil din il-Qorti, “tirrevoka u
thassar d-digriet tal-Ewwel Onorabbli Qorti tas-26 ta’ Ottubru 2023 moghti
fir-rikors numru 1108/2023 fl-ismijiet premessi li bih irrevokat il-mandat ta’
sekwestru ezekuttiv numru 1577/2023, billi tiddikjara illi ma jissussistux

ir-rekwiziti mitluba mill-Artikolu 281 tal-Kap 12 tal-Ligijiet ta’ Malta ghar-

revoka tal-mandat ta’ sekwestru 1577/2023 u konsegwentement tichad

it-talba ghar-revoka tal-mandat tas-socjeta appellata....”

13. FI-20 ta’ Novembru, 2023 l|-appellata pprezentat risposta ghall-

appell fejn ghar-ragunijiet hemm moghtija ged titlob li [-appell ghandu jkun

michud.

14. FI-14 ta’ Novembru 2023 I-appellant talab lil din il-Qorti taghmel
rinviju lill-Qorti tal-Gustizzja tal-Unjoni Ewropea, talba li giet michuda

b'digriet tad-9 ta’ Jannar, 2024 ghar-ragunijiet hemm moghtija.

15.  Fis-smigh tad-9 ta’ Jannar, 2024 gie trattat |-appell li thalla ghal-

lum ghas-sentenza.

16. Rat l-atti kollha.

Ikkunsidrat;

Kunsiderazzjonijiet.

17. Permezz tal-ewwel aggravju tieghu l-appellant jghid illi filwaqt li I-

Ewwel Qorti qgalet illi I-appellant kellu jirrikorri ghal rimedji ohra gabel
jipproponi mill-gdid talba ghall-hrug ta’ mandat ezekuttiv, I-Ewwel Qorti
ma specifikatx x’kienu r-rimedji ohra li suppost l-appellant irrikorra
ghalihom qabel ippro¢eda kif ippro¢eda. Jghid illi I-Ewwel Qorti irrevokat

il-mandat ghal ragunijiet li ma tresqux fir-rikors revoka pprezentat mill-

appellata. Jghid ukoll illi skont Artikolu 281 (1) tal-Kap. 12 min iressaq
rikors ghar-revoka ta’ mandat ezekuttiv ghandu jressaq is-
sottomissjonijiet kollha tieghu f'dak ir-rikors. Jghid illi r-rikors revoka kien
unikament motivat mill-premessa illi d-digrieti ta¢c-cahda kienu finali u

gdida ghall-hrug ta’ mandat ezekuttiv.

18. L-appellata tilga’ ghal dan l-aggravju billi tghid illi I-htiega li |-
appellant jirrikorri ghal rimedju sabiex jigi mhassar id-digriet tac-¢ahda ma
kenitx I-unika motivazzjoni moghtija mill-Ewwel Qorti fid-digriet appellat
fejn jinghad ukoll illi I-hrug tal-mandat ezekuttiv wara li talba identika
kienet giet mi¢huda sar b’mod proc¢eduralment abbuziv u anke sabiex ma

jkunx hemm decizjonijiet tal-istess Qorti kunfliggenti.

19. Ezaminat ir-rikors revoka u d-digriet appellat, il-Qorti tgis dan I-
aggravju bhala infondat. Id-digriet appellat huwa msejjes fuq il-
konsiderazzjonijiet illi (i) is-sekwestrant, rinfac¢jat bi¢-cahda tat-talba
tieghu, kellu gabel xejn jirrikorri ghall-azzjoni sabiex id-digriet tac-cahda
jigi revokat u mhux jipprocedi billi jressaq talba ohra simili bhal dik
michuda; u (i) illi I-agir tas-sekwestrant jikkostitwixxi forum shopping fuq
l-istess fatti bil-konsegwenza ta’ provvedimenti konfliggenti fuq l-istess
talbiet. Dawn il-konsiderazzjonijiet tal-Ewwel Qorti huma akkoljiment tal-
premessi fir-rikors revoka b’mod partikolari dawk li jinstabu f'paragrafu 7

u 8 fejn jinghad espressament illi I-appellant mexa b’'mod Zlejali u abbuziv

meta wara li t-talba tieghu giet rifjutata rega’ ressaq talba identitka ohra
“meta kien konxju li I-ezekuzzjoni taghhom kienet giet michuda permezz
tad-decizjonijiet sopracitati li ghadhom in vigore u ghalhekk jitgiesu
applikabbli.” U li “dan l-agir ta’ forum shopping proc¢edurali holoq
sitwazzjoni anomala fejn illum hemm zewg decizjonijiet tal-istess Qorti in
vigore |li huma kuntrastanti bir-rizultat li ged jikkawzaw incertezza
gudizzjarja u ghelt pro¢edurali b’detriment ghas-soc¢jeta sekwestrata
esponenti.” Jirrizulta kjarament illi dawn il-kawzali tal-appellata gew

milqughha mill-Ewwel Qorti fid-digriet appellat.

20. Dwar I-ilment tal-appellant illi -Ewwel Qorti ma specifikatx x’kienu
r-rimediji li I-appellant kellu jirrikorri ghalihom, dan I-aggravju ma jirrendiex
id-digriet appellat difettuz. L-Ewwel Qorti ghamlitha ¢ara fid-digriet
appellat li I-appellant kellu jiehu azzjoni sabiex jittenta jottjeni r-revoka
tad-digriet tac-cahda. Peress li I-appellant isostni illi rimedju ma kienx
hemm din il-Qorti tfakkar illi anke jekk huwa minnu i |-Kap. 12 ma
jipprovdix pro¢edura ad hoc li tirregola kontestazzjoni ta’ cahda ta’ rikors
ghall-hrug ta’ mandat ezekuttiv, il-Qorti Civili Prim’ Awla dejjem ghandha
kompetenza residwali bis-sahha tal-Artikolu 32 (2) tal-Kapitolu 12 tal-
Ligijiet ta’ Malta li jvesti kompetenza residwali fil-Qorti Civli sabiex dik il-
gorti “... taqta’ I-kawzi kollha ta’ natura Ccivili jew kummercjali, u dawk
il-kawzi |-ohra kollha i I-ligi tghid espressament li ghandha tiehu

konjizzjoni taghhom”. Hija gurisprudenza kostanti u assodata illi fir-

rigward tal-Qrati Civili “ ..... Artikolu 32(2) tal-Kapitolu 12 tal-Ligijiet ta’
Malta, jvesti fihom poteri residwali fejn il-ligi ma tipprovdix mezz idoneju
u effettiv ta’ rimedju” (Liquigas Malta Limited v. Ir-Regolatur ghas-
Servizzi tal-Energija u I-llma et. - Qorti tal-Appell - 30 ta’ Marzu, 2022;
ara wkoll John sive Gino Cutajar et. v. Alfred Falzon Sant Manduca

et. - Qorti tal-Appell - 27 ta’ Marzu, 2020).

21. Ghaldagstant tichad I-ewwel aggravju.

22. Permezz tat-tieni aggravju l-appellant jghid li I-Ewwel Qorti ghamlet

apprezzament zbaljat tal-ligi Ewropea senjatament tar-Regolament UE
1215/2012 meta ghamlet taghha il-pronunzjament ta’ Qrati ohra fi
proceduri identici fejn intqal illi r-rimedju li wiehed kellu jirrikorri ghalih kien
dak taht Artikolu 36 (2) tar-Regolament 1215/2012. Jghid I-appellant illi
huwa kien ged jezegwixxi sentenza bis-sahha tal-Artikolu 39 tar-
Regolament Ewropew u mhux jitlob ir-rikonoxximent tas-sentenzi esteri.
Jghid illi Regolament 1215/2012 ma jipprovdix rimedju sabiex jigi attakkat
digriet ta’ ¢cahda. Jghid illi I-unika rimedju li jezisti fir-rigward ta’ I-
ezekuzzjoni ta’ sentenzi esteri ai termini tar-Regolament EU 1215/2012
huwa disponibbli biss lid-debitur li kontrih tkun saret I-ezekuzjoni u dan ai
termini tal-artikolu 46 tar-Regolament. Jishaq l-appellant illi ma kellu I-

ebda rimedju sabiex jattakka d-digriet ta¢-cahda.

23.  Huwa minnu li I-Ewwel Qorti fid-digriet appellat tic¢ita minn digrieti

moghtija fi proceduri simili fejn issir referenza ghall-pro¢edura ai termini

tal-artikolu 36 (2) tar-Regolament EU 1215/2012 li jipprovdi azzjoni
sabiex il-qgorti tintalab tiddikjara illi ma hemmx raguni ghar-rifiut ta’
rikonoxximent. Izda meta wiehed jezamina sew id-digriet appellat isib illi
effettivament jissemmew zewq azzjonijiet, wahda sabiex jithassar id-
digriet ta¢-cahda u l-ohra taht ir-regolament Ewropew, b’ghanijiet u
finalitajiet differenti minn xulxin. Il-motivazzjoni principali tal-Ewwel Qorti
fl-akkoljiment tat-talba ghar-revoka tal-mandat ezekuttiv kienet illi I-
appellant “kellu gabel xejn jibda pro¢eduri li permezz taghhom jitlob it-
thassir tad-digriet ta¢-cahda”. Dik mhux proc¢edura taht ir-regolament
Ewropew u kif rajna aktar gabel hija disponibbli lill-appellant taht il-ligi

generali tal-procedura nostrana.

24. Ghaldagstant tichad it-tieni aggravju.

25. Permezz tat-tielet _aggravju l-appellant jirreferi  ghall-

konsiderazzjoni tal-Ewwel Qorti illi I-korrettezza kienet titlob illi gabel ma
jitlob il-hrug tal-mandat is-sekwestrant kellu jgharraf lill-qorti illi gia kien
ghamel talba indentika li kienet giet rigettata, u jghid illi I-Ewwel Qorti
nagset milli tindika d-dispost tal-ligi li kien jimponi fugha dak I-obbligu.
Jghid illi [-uni¢i rekwiziti rikjesti taht piena ta’ nullitd huma dawk elenkati
fl-Artikolu 376 tal-Kap. 12.  Jghid illi huwa ottempera ruhu sew mar-
rekwiziti ai termini tal-Artikolu 376 kif ukoll ma’ dawk ai termini tal-Artikolu

375 u li ghalhekk I-Ewwel Qorti ghamlet apprezzament zbaljat tal-ligi.

26.  Huwa minnu kif jghid l-appellant li d-digrieti ta¢-cahda ma
jikkostitwixxux gudikat. Pero huwa dagstant iehor minnu illi proprju
ghaliex ma humiex gudikat huwa miftuh ghall-appellant ir-rimedju illi
jattakka d-digrieti ta¢-¢ahda u mhux li jittenta jottjeni, kif irnexxielu ghall-
perjodu qasir, digriet dijametrikament oppost u fkontradizzjoni ma’ digriet

iehor precedenti dwar l-istess talba msejsa fug premessi u fatti identici.

27.  Fi kwalunkwe kaz, il-kunsiderazzjoni tal-Ewwel Qorti fl-akkoljiment
tat-talba ghar-revoka tal-mandat ezekuttiv kienet illi |-appellant kellu,
gabel jitlob mill-gdid il-nrug tal-mandat ezekuttiv, jistitwixxi procedura ad
hoc sabiex jottjeni it-thassir tad-digriet li permezz tieghu t-talba ghall-hrug
tal-mandat ezekuttiv giet rigettata. ll-konsiderazzjoni tal-Ewwel Qorti
dwar x'qieset li ma kienx korrett fl-agir tal-appellant saret fl-isfond tal-
kunsiderazzjoni primarja illi ma kienx accettabbli ghall-qorti i jsiru talbiet
identici fuq I-istess fatti li jwasslu ghall-provvedimenti gudizzjarji

konfliggenti fuq I-istess talbiet.

28.  Dinil-qorti tagbel perfettament mar-ragunament tal-Ewwel Qorti fir-
rigward. Bil-maqglub ta’ dak sottomess mill-appellant, i¢-Certezza tad-dritt
trid illi ghandu safejn possibbli jigu evitati provvedimenti gudizzjarji fuq I-

istess talbiet u fuq l-istess fatti li jkunu konfliggenti ghal xulxin.

29. Issib ghalhekk illi t-tielet aggravju ma hux fondat u ged jigi respint.

Pagna 14 minn 20



App. Civ.1108/2023/1

30. Permezz tar-raba’ aggravju l-appellant jilmenta illi I-Ewwel Qorti

ghamlet taghha digrieti moghtija fi pro¢eduri simili fejn saret id-distinzjoni
bejn rikors ghall-hrug ta’ mandat ezekuttiv michud minhabba ragunijiet
sostantivi u rikors ghall-hrug ta’ mandat ezekuttiv mi¢hud ghal ragunijiet

proc¢edurali. Jghid illi din id-distinzjoni ma tohrog mill-ebda ligi.

31. Motivazzjoni guridikament solida mhux necessarjament tinstab
miktuba iswed fug abjad fi provvediment legali specifiku. |d-distinzjoni
imsemmija li -Ewwel Qorti ghamlet taghha ghandha |-gheruq taghha fil-
konsiderazzjoni illi jekk rikors ghall-hrug ta’ mandat ezekuttiv ikun gie
michud minhabba nuqqasijiet fil-forma, una volta dak in-nuggas huwa
adegwatament indirizzat u sanat ma hemmx xkiel li t-talba terga’ tigi
proposta. Dan ghaliex ftali ¢irkostanzi ma hemmx htiega li d-digriet ta¢-
¢cahda precedenti jigi revokat gabel wiehed jipprocedi oltre. Mhux I-istess
fic-cirkostanzi partikolari marbuta mal-kaz odjern. Sakemm ghad hemm
id-digrieti tac-cahda in vigore, huma ta’ ostakolu sabiex jintalab digriet li
jmur dijametrikament kontra taghhom. L-Ewwel Qorti fl-ebda hin ma galet
lima hemmx triq ‘il quddiem. Kienet ¢ara fid-digriet appellat illi dak li kien
mehtieg kien li I-appellant jiehu dawk il-passi mehtiega sabiex jottjeni r-

revoka tad-digriet tac-cahda.

32. Ghaldagstant din il-Qorti tqgis ir-raba’ aggravju bhala infondat u

ghalhekk ged jigi respint.

33. Permezz tal-hames aggravju l-appellant jghid illi I-Ewwel Qorti

“‘ghamlet apprezzament zbaljat tal-ligi” meta kkunsidrat validi d-digrieti
tac-cahda tad-19 ta’ Lulju, 2023 u tas-26 ta’ Lulju, 2023. Jghid illi una
volta dawk iz-zewg digrieti huma msejsa fuq Artikolu 56A tal-Kap. 583 I-
Ewwel Qorti ghamlet apprezzament zbaljat tal-ligi peress li marret kontra
d-dispost tal-Artikolu 825A tal-Kap. 12 u kontra r-Regolament UE
1215/2012 ghaliex skont I-appellant kellha tinjora dawk iz-zewg digrieti
una volta huma msejsa fuq artikolu tal-ligi li skont l-appellant huwa null.
Jghid l-appellant illi I-Ewwel Qorti messa applikat Artikolu 825A tal-Kap
12 li jaghti effett lill-prinCipju tas-supremazija tal-ligi Ewropea u tinjora
kompletament id-digrieti tac-¢cahda u mhux tghid li ma setghatx tindaga

dwar il-validita taghhom.

34. L-appellata tilga’ ghal dan I-aggravju billi tghid illi dawn il-pro¢eduri
huma strettament marbuta mal-Artikolu 281 u d-digrieti kunfliggenti u
mhux rigward is-supremazija tal-ligi Ewropea jew l-applikabilita o0 meno

tal-Artikolu 56A tal-Kap. 583.

35. B’dan l-aggravju l-appellant isostni illi I-Ewwel Qorti kellha tinjora z-
zew( digrieti ta¢-¢anhda moghtija minn dik il-qorti diversament presjeduta
ghar-raguni li dawk iz-zewq digrieti kienu msejsa fuq Artikolu 56A tal-Kap.
583 Ii skont l-appellant huwa provvediment legali null in kwantu jmur

kontra dak provdut fl-Artikolu 825A tal-Kap. 12 u kontra r-Regolament

Brussels 1 Recast. Permezz ta’ dan il-hames aggravju |-appellant jghid
illi I-Ewwel Qorti ma kellhiex tikkonsidra illi bil-hrug tal-mandat ezekuttiv
mat-tieni tentattiv wassal ghal provvedimenti kunfliggenti u dan ghaliex
skont l-appellant I-Ewwel Qorti kellha tinjora kompletament I|-ezistenza
tad-digrieti ta¢c-cahda maghmula mill-Ewwel Qorti diversament
presjeduta. Jghid l-appellant illi d-digrieti tac-¢ahda huma msejsa fuq
Artikolu 56A tal-Kap,. 583 i jrid illi I-Qrati Maltin jirrifijutaw li jezegwixxu
sentenzi esteri moghtija fil-konfront ta’ socjetajiet tal-gaming licenzjati
fMalta u dan skont I-appellant imur kontra Artikolu 825A tal-Kap. 12 li
jaghti effett fil-ligi nostrana ghall-prinCipju tas-supremazija tal-ligi

Ewropea.

36. Fil-fehma ta’ din il-Qorti ghamlet sew |-Ewwel Qorti li ma injoratx I-
ezistenza ta’ dawk iz-zewq digrieti moghtija fi proceduri gudizzjarji bejn |-
istess partijiet fuq I-istess pretensjonijiet. L-Ewwel Qorti bl-ebda mod ma
ppronunzjat runha dwar jekk tali digrieti kinux annullabbli proprju ghaliex
dak ma kienx il-mertu tal-atti quddiemha. Kuntrarjament ghal dak
sottomess mill-appellant, Artikolu 825A tal-Kap. 12 bl-ebda mod ma jista’
jitgies i jimponi fuq il-Qorti |-obbligu li tinjora digrieti msejsa fuq Artikolu
56A. Ghandha ragun I-appellata fis-sottomissjoni taghha tghid illi |-
proceduri odjerni huma strettament marbuta mal-Artikolu 281 tal-Kap. 12
u d-digrieti kunfliggenti u mhux rigward is-supremazija tal-ligi Ewropea

jew |-applikabilita tal-Artikolu 56A tal-Kap. 583 jew il-kunflitt allegat mill-

appellant bejn Artikolu 56A tal-Kap. 583 u r-Regolament EU Brussels 1

Recast fid-dawl tal-Artikolu 825A tal-Kap. 12.

37. Tqis ghalhekk dan il-hames aggravju bhala infondat u ghalhekk

ged jigi respint.

38. Fis-sitt aggravju l-appellant jghid illi fid-digriet appellat I-Ewwel

Qorti applikat Artikolu 281 tal-Kap. 12 b’'mod Zbaljat u kontra I-
gurisprudenza taghha stess. Jghid li I-Ewwel Qorti |-uniku ezercizzju li
kellha taghmel kien li tara jekk kienx hemm xi nugqgas formali fl-att innifsu
billi taghmel ezami formali tal-att u tara Ii r-rekwiziti kollha ghall-hrug
tieghu ai termini tal-Artikoli 375 u 376 tal-Kap 12 u tal-Artikoli 42 u 43 tar-

Regolament UE 1215/2012 kienu sodisfatti.

39. Jghid illi t-tieni rikors ghall-hrug tal-mandat ezekuttiv dawk ir-
rekwiziti kien jissodisfhom tant illi t-talba giet milqugha. Jghid illi I-Ewwel
Qorti kellha ticcensura d-digrieti moghtija fid-19 ta’ Lulju 2023 u fis-26 ta’
Lulju 2023 u mhux tikkastiga lill-appellant ghaliex ippro¢edi sabiex
jenforza d-drittijiet tieghu ai termini tal-ligi Ewropea li hi suprema. Jghid
illi I-appellata hija fi kwalunkwe kaz munita bir-rimedju provdut bl-Artikolu
46 tar-Regolament Ewropew sabiex tottjeni decizjoni li s-sentenza tal-
Qorti Awtrijaka ma hix enforzabbli fil-gurisdizzjoni Maltija, rimedju li skont

[-appellanti huwa ma ghandux.

40. L-appellata tilga’ ghal dan l-aggravju billi tghid illi Artikolu 281 tal-
Kap. 12 ghandu I-funzjoni illi jwaqqaf atti ezekuttivi abbuzivi u ti¢¢ita in

sostenn gurisprudenza fir-rigward.

41.  Huwa minnu li Artikolu 281 huwa intiz sabiex jigi attakkat is-siwi tal-
mandat u mhux ukoll I-ezekuzzjoni tieghu. (Provvediment tal-Prim’Awla
datat 20 ta’ Gunju, 2012 fl-atti tal-mandat ta’ gbid ezekuttiv nru.
1817/11MB u 1818/11MB fl-ismijiet Victor Fenech v. Anthony
Fountaine.). Huwa minnu wkoll illi I-ghan li ghalih iddahhal Artikolu 281
fil-kap. 12 huwa marbut ma’ xi ghelt jew nuqqgas fl-att ezekuttiv innifsu, li,
bis-sahha tieghu, I-parti ezekutata tbati pregudizzju. Inzamm illi |-
pro¢edura ai termini tal-Artikolu 281 m’ghandhiex tintuza sabiex il-mandat
ezekuttiv jigi attakkat jew imhassar ghal ragunijiet ta’ kontestazzjoni li
huma marbuta mal-mertu nnifsu li, bis-sahha tieghu, |-istess att ezekuttiv
ikun inhareg. Kemm hu hekk, |-ewwel kliem tas-subartikolu (1) tal-
artikolu 281 jaghmluha cara li r-rimedju hemm moghti huwa bla hsara
ghal kull jedd iehor taht l-istess Kodic¢i jew xi ligi ohra. (provvediment

Edward Pavia v. Michael Sultana - Prim’Awla - 5 ta’ Mejju, 2005).

42. Fil-fehma ta’ din il-Qorti I-mandat ezekuttiv mertu ta’ dawn il-
pro¢eduri ma giex attakkat ghal ragunijiet ta’ kontestazzjoni marbuta mal-
mertu li bis-sahha tieghu nhareg il-mandat; izda ghal ragunijiet marbuta
unikament mal-konsiderazzjoni illi sabiex jigu evitati provvedimenti

gudizzjarji konfliggenti, min tigi michuda t-talba tieghu ghall-hrug ta’

mandat ezekuttiv ma jistax jinjora tali digriet u jipprocedi b’talba ohra
identika fuq l-istess fatti. 1zda jehtieglu qabel xejn li jiehu azzjoni sabiex

jitlob li d-digriet ta¢-¢ahda jigi mhassar.

43.  Ghal dawn il-motivi I-Qorti tqis illi s-sitt aggravju tal-appellant huwa

infondat u ghalhekk ged jigi respint.

Decizjoni.

Ghaldagstant, ghar-ragunijiet fug moghtija, din il-Qorti gieghda tichad I-

appell bl-ispejjez kontra I-appellant.

Robert G. Mangion Giovanni Grixti lan Spiteri Bailey
Agent President Imhallef Imhallef

Deputat Registratur
Ss

